
Esplikasyon Mo nan Azan an

Komite Syantifik nan Asosyasyon pou Sévis
Kontni Islamik nan Plizyé Lang.

Esplikasyon pawol yo ki nan Azan an

Komite Syantifik nan Asosyasyon pou Sevis sou
Kontni Islamik nan plizye Lang

Ladan se yon apel ki soti nan men Senye
toupwisan an, Mizilman an tande li 5 fwa pa jou; li
fe li sonje grande Allah epi li envite li nan direksyon
sa ki byen ak reyisit. Se yon moman kominikasyon
ant moun ak Kreyate li a, kote li koupe kontak ak
ajitasyon mond sa a poul kanpe nan yon
konvesasyon entim ak met li a. Azan an pa selman
yon anons pou fe konnen le lapriye rive, men li se
yon envitasyon pou moun jwenn lapé nan ke yo
(trankilite), pou yo ranfose lafwa yo, epi pou yo
renouvle koneksyon yo ak Allah. Azann an pote yon
bann sans ki wo anpil; li komanse avek grande Allah
(Allahu Akbar) epi li fini ak yon envitasyon pou
lapriye, kote yon Mizilman jwenn lape ak trankilite
nan nanm li Chak fwa yo rele Azan lan, li chichote
nan ke a ke lavi tout bon an komanse nan
pwoksimite ak Allah.

Men pawol "Azann" nan (apel pou lapriye a):
Allah se pi gran an, Allah se pi gran an; Allah se
pi gran an, Allah se pi gran an.

Allah se pi gran.




Mo Majeste a: 'Allah’ vle di 'Al-Ma'louh’, sa vle di
Sila a yo adore a. Se non Senye a, Kreyate a (fok nou
onore grande Li). Tout 10t non Allah yo tankou suiv
li epi yo sevi pou dekri Li. Allah se Sel la, Li Inik; Li
pat fe pitit, epi pesonn pat fe Li. Se li menm ki kreye
syel la ak te a.

Pawol « Allahu Akbar » la, siyifi ke Allah pi gran
pase tout bagay, e li two gran pou yo ta atribiye li sa
ki pa koresponn ak majeste li ak pefeksyon li.

"Allahu Akbar"... Fraz sa a se yon rapel pou
Mizilman an ke pa gen anyen nan lavi sa a ki dwe
okipel pou li bliye Kreyate li a, epi moun dwe
mennen lavil dapre volonte Allah ak lalwa li, non pa
dapre pwop anvil ak dezil, paske Allah pi gran pase
tout sa ki nan mond sa a.

Le yo rele 'Allahu Akbar' (senye a se pi Gran an),
atizan an tande li epi li kanpe travay li, kiltivate a
tandel epi li sispann raboure te li, machann nan
tandel epi li fémen boutik li, epi pwofese a tande li
epi li kanpe leson lap bay la. Paske, Allah pi gran
pase tout okipasyon ak tout travay. Lefetke yo
kanpe epi yo vire ale pou yo al adore Allah, sa se
prev ki montre nan ke yon moun ki kwe, Allah pi
gran pase tout plezi ak tout byen ki gen sou te a.
Allah pi gran pase tout eprev ak tout male, e pi gran
pase kelkeswa sikonstans ki gen nan lavi a. Moun ki
kwe nan sa, kriz yo ap paret piti nan zyel epi kel ap
anpe paske li avek Allah, li satisfe ak dekre Senye a,




epi li mete konfyans li nan sajes li ak nan jan li jere
tout bagay.

Mwen temwaye pa gen lot dye pase Allah
selman, mwen temwaye pa gen lot dye pase
Allah sélman

Mwen temwaye ke pa gen okenn divinite eksepte
Allah

Sa a se premye temwayaj la, e sa li vle di se
rekonet ke Allah se Kreyaté tout bagay, se Senye
nou an. Met yo, ak Sila a ki jere yo. Se li menm sel ki
dwe jwenn adorasyon, e yo pa dwe adore okenn lot
bagay bo kote li. Pa gen pesonn ki merite pou yo
adorel tout bon vre, sof Allah sélman. Li se youn, li
pa gen asosye, Li pa gen pitit, epi pa gen anyen ki
sanble avel. Kidonk, adorasyon pa dwe fet pou
okenn 1ot moun pase Allah, ni yo pa dwe envoke
okenn lot moun pase Allah.

Epi temwayaj sa a se pi gwo temwayaj ki egziste,
epi se rasin lafwa nan tout mesaj ki soti nan men
Allah yo. Tout pwofet yo, soti sou Noé, Ibrahim,
Mozyiz ak Issa (Jezi)pou rive sou Mouhammad, yo
tout te envite pép yo pou yo rekonet, aksepte epi
kwe ke pa gen 1ot dye pase Allah (La ilahailla Allah).
Se pawol sa a menm ki fé Allah te kreye tout kreyati
yo poutet i, li te voye pwofet yo pou tabli li, epi li te
fe Liv yo desann pou esplike li. Li fe Paradi tounen
rekonpans pou nenpot moun ki deklare li ak tout ke




li, epi li entedi pou Dife a touche nenpot moun ki
mouri pandan li gen yon setitid total ladan li.

Li se kle lafwa a, pot delivrans lan, rasin relijyon
an epi fondasyon Inisite a.

Se poutet pawol sa a moun yo ap leve soti nan
tonbo yo, epi yap jije yo nan Jou Jijman an; konsa,
moun ki te viv sou li epi ki te mouri avek li, lap
jwenn gwo delivrans lan, epi moun ki te refize li epi
ki pat pwononsel, li merite poul rete pou toutan nan
dife lanfe.

Mwen temwaye Muhammad se mesaje Allah,
mwen temwaye Muhammad se mesaje Allah

Mwen temwaye Muhammad se Mesaje Allah.

Siyifikasyon temwayaj sa a se pou Mizilman an
temwaye ke Allah te voye Mouhammad kom dénye
nan mesaj divin yo, ak kom moun ki pou transmet
mesaj Met yo a ba yo. Epi se pou Mizilman an gen
setitid ke pa gen okenn 10t chemen pou adore Allah
epi jwenn satisfaksyon li, si se pa nan temwaye
misyon Mesaje a (se pou lape ak benediksyon Allah
rete avek li), nan swiv li epi pran li kom modél, epi
nan adore Allah dapre lalwa ke Mesaje
Mouhammad (se pou lapé ak benediksyon Allah
rete avek li) te transmet la. Epi, tout adorasyon yon
moun fe poul pwoche bo kote Allah men ke Mesaje
a pa te transmet, se yon adorasyon ki pa valab e li
pap itil moun ki fel la ni sou té a, ni nan lavi apre a.
Okontre, lap gen pou rann kont pou li epi lap pini;




paske li te adore Allah nan yon fason ki pa konfom
ak sa Mesaje Li a (se pou lape ak benediksyon Allah
rete avek li) te transmet.

Temwayaj la gen ladan ke Mesaje a (se pou lapée
ak benediksyon Allah sou li) se sevite Allah ak
mesaje Meét tout linive a. Li gen ladan tou ke Mesaje
a (se pou lapé ak benediksyon Allah sou li) se dénye
pwofet la, epi pa gen okenn lot pwofet ki vini apre
li. Epitou, li gen ladan lafwa nan tout mirak li te pote
yo, epi pi gwo ladan yo se Koran ki Sen an, ki se
dénye mesaj divin nan ki toujou egziste nan lang li
te desann nan, li konséve san yo pa ajoute, retire,
oswa chanje anyen ladan li. Epi Koran sa a pa gen
parey li nan bel langaj li, nan régleman li yo, ak nan
gidans li bay la. Allah te bay tout moun yon defi pou
yo ta fé menm yon sel ti chapit (sourat) ki sanble
avel; men pandan tout ane ki pase yo, rive jouk
jounen jodi a, yo pa janm kapab fe sa.

Epi temwayaj la gen ladan li ke Mesaje a (le lape
ak benediksyon Allah poze sou li) te vini pou li
retounen moun yo nan inite Allah (Tawhid), menm
jan Abraram, Moyiz, ak Jezi te fé sa anvanl, se pou
lapé ak benediksyon Allah sou yo tout. Li se Mesaje
Met tout mond yo, li te mache sou menm chemen ak
tout pwofet yo nan fason yo te konn transmet mesaj
Met yo a, men pa gen okenn pwofet ki vini aprel.
Vini nan lapriye, Vini nan lapriye

Vini nan lapriye.




Men sa fraz la vle di: O nou menm kwayan yo,
konsantre nou sou adorasyon Met nou an, paske li
padone anpil e li gen ke sansib, li aksepte repantans,
epi li padone move aksyon yo.

Ala yon gwo one sa ye pou Allah komande yon
moun, nan tout kote ki gen yon gwoup Mizilman,
poul anonse apél la, epi poul rele yo 5 fwa chak jou
poul di yo: Vini, pwoche pou nou adore Senye nou
an.

Se yon apel ak yon rapel pou kwayan yo, ke le a
rive pou yo adore Met yo a, epi pou yo Kkite sa ki
okipe yo nan zafé mond sa a pou yo ka konsantre yo
sou adorasyon; epi pou yo Kite sa ki nan men yo, kit
se komes oswa agrikilti, pou yo ka vire vin jwenn
Allah. Sa a se yon préev ki montre senserite lafwa a,
e ke li pase anvan tout byen materyel lavi sa a.

Se yon apel ki rele moun nan lapriye, ki se
koneksyon direk ant sevite a ak Met li a. Se yon
adorasyon ki kraze diferans klas sosyal, epi ki fe
tout moun egal ego devan Mét yo a.

Vini jwenn reyisit, Vini jwenn reyisit

Vini nan vre reyisit la

Vre reyisit la vle di kontantman, viktwa, sekirite
ak delivrans nan lavi sa a ak nan lavi kap vini an,
yon ke kontan ki pap janm fini, epi gidans nan
chemen ki dwat la.

Pami sans li yo, se viktwa pou jwenn
satisfaksyon Allah, viktwa pou antre nan Paradi, epi




pou sove anba dife lanfé a; paske nenpot moun ki
gen lafwa epi ki fé lapriye, li reyisi. Epi moun ki
reyisi a, li sove epi li jwenn poul rete pou toutan nan
Paradi a.

chak fwa lé lapriye rive, moun kap rele Azann
nan fe moun ki kweé yo sonje pou yo vini nan
sekirite, nan lape, nan repo pou ke yo, nan pwopte
pou nanm yo, ak nan bone sou té a ak nan lavi k ap
vini an."

Allah se pi Gran, Allah se pi Gran, pa gen okenn
lot dye ki merite adorasyon esepte Allah.

Klotire a ak egzaltasyon li epi rekonesans li
menm sel.

Adhan an fini lé yo repete fraz 'Allahu Akbar’
(Allah pi gran) an, epi yo konfime: "Pa gen okenn lot
dye ki merite adorasyon esepte Allah". 2 fraz sa yo
se yon konfimasyon pou tout sa ki te di anvan yo,
epi se sou yo menm tout egzistans lezom chita. Epi
verite sa a se verite ki pi reyel nan tout linive ak nan
egzistans lan, kit moun reyalizel

ou pa, kit li konnen li ou pa; paske gwo verite yo
pa afekte ditou lé gen moun ki pa konnen yo. Se yon
verite ki pa janm chanje, kelkeswa tan ki pase ak
kelkeswa evénman ki rive: Allah pi gran pase tout
bagay, se Allah ki sel vreé senye toupwisan an, se li
menm sel ki merite pou yo adorel, epi adorasyon
pou tout sa ki pa li se yon adorasyon ki fo.




Se yon envitasyon pou egzalte sa Allah egzalte,
epi pou temwaye pou Allah sa li menm li temwaye
pou teét li, sa Mesaje yo, ke lapé sou yo, te temwaye
pou li, epi se menm sa kwayan yo temwaye.

Pou fini: Azann nan se pa selman yon apél pou
lapriye, men pito li se yon apel pou delivrans, pou
sikse ak pou viktwa. Li se yon mesaj ki sonnen nan
moske yo 5 wa pa jou, pou li reveye ke yo; poul
raple nou ke Allah toupre e ke ke poze posib, e ke
chemen ki mennen nan delivrans lan komanse ak
lapriye ak koneksyon ki genyen ant sevite a ak
Kreyate li a.

Kidonk, repete ansanm ak moun kap fe apél la:
Allah pi Gran, Allah pi Gran, pa gen lot dye pase
Allah. Repete temwayaj Inisite a, epi temwaye sa
Allah te temwaye pou Pwop tet Li, ak sa Mesaje li yo
te pote kom verite, konsa wap pami moun ki jwenn
sikse yo ak Mizilman yo ki kwe nan yon sel Senye
toupwisan an .

Louvri kéw pou lafwa, epi di: “Mwen temwaye pa
gen lot dye pase Allah selman, epi mwen temwaye
Muhammad se mesaje Allah”, wap antre nan
mizerikod Allah, wap jwenn boneé nan lavi sa a ak
delivrans nan lavi apre lanmo a, epi wap resisite
nan jou rezireksyon an pami gwoup kwayan yo.

